
ABSTRAK

Kajian ini bertujuan untuk menghasilkan satu Modul Pelaksanaan Pameran
Kejuruteraan Elektrik yang akan diguna pakai sebagai panduan dan rujukan ahli
jawatankuasa program. Seterusnya modul ini akan di nilai daripada segi bentuk dan ciri
modul yang bersesuaian dengan kehendak pengguna. Penilaian bentuk dan ciri modul
adalah berdasarkan empat ciri iaitu penggunaan carta alir; lampiran contoh dan carta
Gantt, penggunaan bahasa, isi kandungan modul dan keperluan modul. Rekabentuk
kajian ini adalah menggunakan kaedah pengkajian secara tinjauan bersampel dengan
menggunakan borang soal selidik sebagai instrumen kajian. Seramai 59 orang yang
terdiri daripada pelajar-pelajar Kejuruteraan Elektrik, Kolej Universiti Teknologi Tun
Hussein Onn yang terlibat di dalam program Kelab Kejuruteraan Elektrik di pilih secara
rawak untuk bertindak sebagai responden kajian. Data-data kajian dianalisa dengan
menggunakan program SPSS Versi 11.0 dan dianalisis dalam bentuk skor min dan
peratusan. Keseluruhan hasil kajian ini menunjukkan bahawa kebanyakan responden
bersetuju dengan bentuk dan ciri yang digunakan di dalam Modul Pelaksanaan Pameran
Kejuruteraan Elektrik. Ini adalah berdasarkan keseluruhan min bagi kesemua cirt yang
dikaji iaitu penggunaan carta alir; lampiran contoh dan carta Gantt, penggunaan bahasa,

isi kandungan modul dan keperluan modul adalah berada di tahap kesesuaian tinggi iaitu

di dalam julat antara 3.81 hingga 5.00.



vi

ABSTRACT

The purpose of this research is to develop “An Implementation Module Of
Electrical Engineering Exhibition” that will be used as a guide and reference by the
committee member of the programme. This module will be judged through its
characteristics. The judgements are based on four items such as the usage of the flow
chart, appendix and Gantt chart; the language; the contents and need of the module.
Survey forms were used as an instrument and 59 members from Electrical Engineering
Club was involved as the respondents of the survey. The results of the survey was
analyzed in the form of mean and percentage using SPSS version 11.0 programme and
1ts shows that most of the respondents agree with the characteristics of the items that
have been used in this module because of its suitability with the need of the user. This is

based on the overall mean of the item’s characteristics that are in the range of 3.81 to

5.00.

BABI

PENGENALAN

1.1 Pendahuluan

Pentadbiran mempunyai makna yang sangat luas. Ia meliputi semua aspek
kehidupan manusia seperti mentadbir diri sendiri, rumahtangga, sebuah organisasi,
sebuah negara dan seumpamanya. Menurut Al Ramaiah (1992), perkhidmatan
pentadbiran juga diperlukan dalam usaha membina sesebuah bangunan, ataupun dalam
melaksanakan sesunatu projek atau program. Merujuk kepada skop dan skala unit yang di
tadbir, adalaﬁ jelas bahawa bidang pentadbiran merupakan suatu bidang yang sangat
luas dan kompleks. Ahli-ahli falsafah dahulu seperti Plato, Socrates dan Aristotle
merujuk kepada pentadbiran institusi sosial seni dalam tulisan mereka. Sebagai satu seni,

pentadbir yang berkesan lagi cekap perlu memperoleh kemahiran tertentu misalnya

kemahiran komunikasi dan seumpamanya.



Bagaimanapun, pentadbiran kini dilihat dan di tafsir dengan nafas dan perspektif
baru. Pentadbiran, sebagai satu proses dan satu aktiviti, menurut Knezevich (1975)
dalafn Al Ramaiah (1992), amat diperlukan untuk menyenggara, mengekal dan
mempertimbangkan lagi hubungan, keberkesanan dan produktiviti sesebuah institusi
kompleks. Kejayaan dan hidup mati sesebuah organisasi bergantung kepada kualiti
perkhidmatan pentadbiran yang sedia ada. Merujuk kepada khidmat seseorang pentadbir
dan pengurus, Druker (1954) dalam Al Ramaiah (1992) berpendapat bahawa pentadbir

dan pengurus adalah sumber asas dan sumber ternilai kepada sesebuah organisasi.

Al Ramaiah (1992) menyatakaan apabila terdapat tugas-tugas yang sukar untuk
di bereskan dan melibatkan dua atau lebih manusia, keperluan pentadbiran menjadi
kenyataan. Sebagai contoh yang boleh dirujuk adalah sistem pendidikan sebagai institusi
sosial. Perkhidmatan para pentadbir amat diperlukan untuk menjamin kelicinan
pelaksanaan dasar-dasar pendidikan, memastikan matlamat pendidikan tercapai secara
efektif dan secara efisien, menyenggara serta menjadikannya sentiasa berupaya

menghadapi cabaran-cabaran semasa akan datang.

1.2 Latar Belakang Masalah

Organisasi telah muncul sebagai satu fenomena yang penting dalam dunia
moden. Abdul Shukur (1997) ada menyatakan bahawa di sekeliling kita, organisasi telah
lahir dan berkembang dari segi saiz dan pengaruh. Manifestasi perkembangan organisasi
ini dapat dilihat dalam firma-firma swasta serta birokrasi kerajaan yang mempunyai
bangunan-bangunan besar dan pelbagai agensi. Boleh dikatakan bahawa hampir semua
gerakan manusia dalam kerja seharian mereka pada zaman moden ini dikawal dan

berkisar pada kehendak organisasi. Di samping itu, banyak negara terpaksa bergantung



pada keberkesanan organisasi yang diharapkan dapat mengerakkan pembangunan

ekonomi negara berkenaan. Jentera kerajaan juga bergantung pada kecekapan agensi-
agensi kementerian untuk menguruskan aktiviti pentadbiran negara. Lihatlah bertapa
pentingnya pentadbiran dalam sesebuah organisasi itu. Namun begitu, bagaimanakah
pentadbiran itu dijalankan yang menjadi isu pada masa kini. Sama ada berkualiti atau

tidak.

Jika dilihat dari segi maksud perkataan pentadbiran ianya mempunyai pengertian
yang amat luas, dan ianya meliputi beberapa aspek kehidupan harian kita dalam
masyarakat yang bertambah kompleks ini. Berikut ialah erti istilah perkataan
pentadbiran yang dikemukakan oleh beberapa orang penyelidik :

1. Pentadbiran sebagai satu proses mengawal dan mengatur sesebuah organisasi.

Griffith (1959) dalam Al Ramaiah (1992).

2. Pentadbiran sebagai satu cara bekerja dengan orang untuk mencapai matlamat

sesuatu usaha. Campbell (1983) dalam Al Ramaiah (1992).

3. Pentadbiran sebagai satu proses untuk mencapai matlamat pengurusan yang

melibatkan penyusunan organisasi. McGregor (1960) dalam Al Ramaiah (1992).

4. Pentadbiran sebagai satu proses yang melibatkan tugas-tugas pengelolaan sama
ada untuk kumpulan besar atau untuk kumpulan kecil, formal atau tidak formal,

untuk tugas tetap atau tugas sementara. Lane, Corwin dan Manahan (1967)

dalam Al Ramaiah (1992).

Jelas bahawa pentadbiran ialah satu proses organisasi, satu cara bekerja dalam konteks

organisasi dan satu usaha pencapaian matlamat organisasi.



Sementara itu, dalam konteks pentadbiran pameran pendidikan, erti perkataan

pentadbiran meliputi pandangan-pandangan berikut :

1. Pentadbiran pameran adalah sebagai satu daya menyeluruh untuk memandu,
mengawal dan menyatupadukan ikhtiar manusia yang saling berkaitan, ke arah

pencapaian matlamat pendidikan. Kamaruddin Kachar (1990).

2. Pentadbiran pameran adalah bersifat pusingan dan mempunyai komponen-
komponen seperti membuat keputusan, merancang, menyelaras dan menilai.

Campbell, et al, (1983) dalam Al Ramaiah (1992).

Berdasarkan pandangan-pandangan di atas, dapat disimpulkan bahawa
pentadbiran pameran adalah satu proses pengendalian sesebuah organisasi, secara

menyeluruh dalam usaha mencapai matlamat yang telah ditentukan.

Oleh itu, pengkaji berhasrat untuk membuat kajian berkenaan penganjuran
pameran kejuruteraan elektrik dari segi pentadbiran dan pelaksanaan program. Yang
mana, ianya berkenaan dengan pengurusan organisasi dan pentadbiran

berkualiti.Dapatan daripada kajian ini akan terhasil satu modul pelaksanaan pameran

kejuruteraan elektrik.



1.3 Penyataan Masalah

Pameran adalah istilah yang biasa didengari oleh masyarakat hari ini
terutamanya apabila tiba musim cuti sekolah. Banyak pameran di anjurkan oleh
organisasi tertentu untuk memberi maklumat atau menjual produk organisasi tersebut.
Contohnya Pameran Buku Antarabangsa, Pameran Kerjaya, Pameran Kesihatan dan

pelbagai lagi.

Sesuatu program itu akan dikira berjaya apabila mendapat sambutan yang hebat
daripada pengguna. Jika sambutan adalah sebaliknya, ini jelas menunjukan sistem
pengurusan dan pengendalian program tidak sistematik. Ini adalah antara masalah utama
yang selalu berlaku dalam apa jua program yang dijalankan. Apabila sistem pengurusan
tidak tersusun banyak masalah akan timbul sama ada dari segi organisasi yang
menganjurkan iaitu ahli jawatankuasa program ataupun pihak yang terlibat dalam

interaksi pengurusan program.

Ahli jawatankuasa memainkan peranan penting dalam perlaksanaan program
pameran. Tanpa ahli jawatankuasa, sesuatu program tidak akan terhasil. Oleh itu,
masalah lain yang sering berlaku adalah ahli jawatankuasa kurang mengetahui peranan
dan tugas mereka. Sepatutnya setiap ahli jawatankuasa perlu mengetahui sepenuhnya
peranan dan tugas mereka dalam melaksanakan program. Ini adalah bertujuan untuk

mengelak berlakunya pertindihan peranan dan tugas ahli jawatankuasa.

Ekoran daripada kepelbagaian masalah yang dinyatakan di atas pengkaji
beranggapan suatu modul perlu dihasilkan. Oleh itu, pengkaji akan menyediakan suatu
modul yang dinamakan sebagai Modul Pelaksanaan Pameran Kejuruteraan Elektrik.

Jelaslah di sini, persoalan utama kepada kajian ini adalah untuk menghasilkan satu



modul yang berkaitan dengan sistem pengurusan dan pentadbiraan berkualiti di dalam
penganjuran pameran kejuruteraan elektrik. Di samping itu, pengkaji berhasrat untuk
menghasilkan modul panduan yang berkaitan dengan perancangan dan langkah-langkah
pelaksanaan pameran yang lebih teratur dan berkesan. Lanjutan dari ini, pengkaji ingin
mendapatkan maklumbalas daripada responden berhubung dengan kelemahan dan
kekuatan modul dari segi penggunaan carta alir, lampiran contoh dan carta Gantt,
penggunaan bahasa, isi kandungan modul sert‘a keperluan modul yang di bina sebagai
panduan dalam menganjurkan pameran. Dengan terhasilnya modul panduan ini, d1 harap
ia akan memudahkan dan memberi gambaran awal kepada ahli jawatankuasa dalam

menguruskan satu program pameran.

1.4  Persoalan Kajian

Persoalan yang akan dikemukakan dalam kajian adalah seperti berikut :

1. Sejauhmanakah penggunaan carta alir, lampiran contoh dan carta Gantt di

dalam modul bersesuaian ?

i1 Sejauhmanakah modul yang dihasilkan mempunyai penggunaan bahasa yang
baik dan mudah difahami ?

1i1. Sejauhmanakah modul yang dihasilkan mempunyai isi kandungan yang

tersusun dan bersesuaian dengan topik. ?

1v. Sejauhmanakah modul yang dihasilkan menjadi keperluan untuk penganjuran

program pameran ?

